
                                                 Ներածություն 

Ընդհանրապես մոդուլային ուսուցում ասելով հասկանում ենք ուսուցման 

գործընթացի այնպիսի կազմակերպում, որի ընթացքում աշակերտն աշխատում է 

մոդուլներից կազմված ուսումնական ծրագրերով, որտեղ կիրառվում են արդի 

ժամանակակից տեխնոլոգիաներ, մեթոդներ, հնարներ, միջոցներ: Մոդուլային 

տեխնոլոգիայի էությունն կայանում է նրանում, որ սաներին տրվում է որոշակի 

թեմայի համար մշակված ուսումնական նյութի մի փաթեթ, որը ուսումնասիրվում ու 

յուրացվում է:  

Հետազոտության նպատակն է գրառել, հետազոտել, հիմնավորել, վերլուծել 

կրթության կազմակերպման արդյունավետ մեթոդների ու մոդուլների կիրառման 

համակարգի էությունն ու նշանակությունը տարրական դպրոցում:  

Հետազոտության խնդիրները. 

■ Տալ մեթոդների ու մոդուլների էության նշանակությունն ու կարևորությունը 

տարրական դասարաններում: ■ Մշակել, հետազոտել, փորձարկել ու գրառել 

արդյունավետ մեթոդների ու մոդուլների կիրառմամբ դասի պլան, որի մեջ կներառվեն 

արդի տեխնոլոգիաներ, մեթոդներ, հնարներ ու միջոցներ:  

Հետազոտության նորույթը: Գրառել, փորձարկել ենք արտագրության դասի 

պլան, որը կիրառելի է տարրական դպրոցում, որի կիրառման ընթացքում սաները 

ձեռք են բերում` գիտելիքներ, կարողություններ, հմտություններ և 

կոմպետենտություններ:  

Ուսուցման ժամանակակից մեթոդները, ինչպես նաև հեռավար ուսուցման 

մարտահրավերը նոր պահանջներ են առաջադրում քերականության ուսուցման 

գործընթացում: Մի կողմից մանկավարժի կողմից ուսուցման գործընթացում հաշվի են 

առնվում քերականական նյութը սովորողներին դյուրընկալ դարձնելու, մատչելի ու 

համապարփակ ուսուցանելու, համապատասխան մեթոդ, տեխնոլոգիա ընտրելու, 

մյուս կողմից՝ սովորողների կողմից քերականական սխալ ձևեր չկիրառելու 

գործոնները:   

§1.Կրթության կազմակերպման մեթոդաբանության էությունը և 

մակարդակները. 

Ըստ Վ.Ա. Օնիշչուկի «Կրթական մեթոդաբանությունը, որևէ գիտության մեջ 

կիրառվող հետազոտության հնարների մի ամբողջություն է, որը ընդգրկում է 

գիտական ճանաչողության ու աշխարհի վերափոխման մեթոդի վերաբերյալ 

ուսմունքը1: Ըստ նրա, մեթոդաբանությունը գիտությանը օգնում ու տալիս է 

հետազոտվող օբյեկտների, դրանց բաղադրատարրերի բնորուշումը, գիտական 

օբյեկտի ու առարկայի վերլուծությունը, հետազոտության խնդիրները (որոնք բխում են 

նպատակից), հետազոտական միջոցների ամբողջությունը, որը անհրաժեշտ է 

ուսումնական, դաստիարակչական խնդիրների լուծման համար:  

Այսպես, ընդհանրապես մեթոդաբանությունը տալիս է պատկերացում 

հետազոտվող խնդիրների լուծման հաջորդականության, դինամիկայի մասին:  

«Յուրաքանչյուր գիտության համար մեթոդաբանությունը, որպես գիտական 

գիտելիքների կառուցվածքի, սկզբունքների, գիտական ճանաչողթյան, 

հետազոտության մասին ուսմունք, հետազոտության գործընթացում կատարում է 

կողմնորոշիչ դեր»2: 

Գիտնական Գ.Յուդինը մեթոդաբանական կաղապարում առանձնացնում է չորս 

մակարդակի գիտելիք` փիլիսոփայական, ընդհանուր գիտական, կոնկրետ գիտական 

և տեխնոլոգիական3: Ըստ նրա փիլիսոփայական գիտելիքների մակարդակը 

բաղկացած է ճանաչողության սկզբունքների ու ամբողջական գիտական կառուցվածքի 

մասին գիտելիքներից: Այս գիտելիքի ամբողջական համակարգը բոլոր 

գիտությունների համար կատարում է մեթոդաբանական գործառույթ:  

 
1 Տե'ս Օնիշչուկ Վ.Ա., Դասի տեսակները  և մեթոդիկան դպրոցում, Ե., 1979թ., էջ 283:  

2 Տե'ս Յու.Ա.Ամիրջանյան, Ա.Ս.Սահակյան, Մանկավարժություն, Ուսումնական ձեռնարկ, 

«Մանկավարժ» 2005 թ., էջ 27: 

3 Տե'ս Г.Юдин, Педагогика и социология, Вып.7, М., 1996г.,ст.14-17.  

Երկրորդ մակարդակի գիտելիքը (ընդհանուր գիտական) մեթոդաբանությունն 

ներառում է տեսական կոնցեպցիաներն, որոնք ընդունելի են որոշ գիտությունների 

կամ որոշ գիտնականների կողմից:  

Երրորդ մակարդակը (կոնկրետ գիտական) մեթոդաբանությունն ընդգրկում է 

ամբողջ գիտությունները, որոնք ընդունում են մեթոդների ամբողջականությունը, 

ամբողջ հետազոտության սկզբունքները: Եվ տեխնոլոգիական մեթոդաբանությունը 

ընդգրկում է մեթոդիկան ու հետազոտական տեխնիկական միջոցները: Այսինքն, 

պրոցեդուրաների այնպիսի համակարգ, որն ապահովում է էմպիրիկ ուսուցումը իր 

սկզբնական մշակմամբ, որից հետո ներառվում է գիտական գիտելիքների 

ամբողջականության մեջ4:  

§2. Ուսուցչի և սաների գործունեությունը ուսուցման տարբեր 

ձևերում և մոդուլներում. 

 Ի.Պ.Պիտկասիստին ուսուցման արդյունավետ ձև է համարում բացատրա-

ցուցադրական, պրոբլեմային, ծրագրավորված, նախագծային ուսուցումը5: 

Բայց, այլ գիտնական Յու.Կ.Բաբանսկին վերոհիշյալը համարում է ուսուցման 

տեսակներ: «Դասավանդման և գիտելիքների յուրացման աստիճանից, ուսումնական 

նյութի բովանդակության կառուցման ու ուսուցման մեջ կիրառվող առաջատար 

մեթոդների ու մոդուլների առանձնահատկություններից կախված` պետք է 

առանձնացնել ուսուցման մի քանի տեսակներ` բացատրացուցադրական, 

պրոբլեմային, ծրագրավորված, նախագծային և այլն».-գրում է նա6:  

Մեր կարծիքով, չի կարելի գիտական տերմինները անընդհատ փոփոխել, դրա 

հետ մեկտեղ սահմանումները, անվանումները, ընդունած օրենքներն ու 

օրինաչափությունները, քանզի դա կարող է շփոթեցնել և' մասնագետներին, և' 

ուսանողներին:  

 
4 Տե'ս նույն տեղում, 24-28 էջեր:  

5 Տե'ս Пидкасистый П.И. Самостоятельная деятельность школьников в обучении, М., 1980, с.5-6. 

6 Տե'ս Бабанский Ю.К., Изобр.пед.соч.сост. Ю.К. (под ред. М.Ю.Бабанского), М., 1998г.,с.25-30. 

Բացատրացուցադրական ուսուցում:  «Ուսուցման այս ձևով կամ տեսակով 

առաջնորդվելիս, ուսուցիչը խոսքային մեթոդներով հաղորդում է ուսումնական նյութը, 

օգտվում դիտազննական պարագաներից, ուսուցման տեխնիկական միջոցներից: 

Սովորողները յուրացնում են ուսուցչի հաղորդած գիտելիքները, մտապահում 

դասագրքի համապատասխան տեքստի բովանդակությունը, ավելի ամրապնդում և 

վերարտադրում ուսումնական նյութը: Սրան զուգահեռ կատարում են ուսուցչի կողմից 

տրված տնային առաջադրանքները, հանձնարարությունները»7:  

Այսպես, սույն մեթոդը ուսուցումը բնորոշում է նրանով, որ ուսուցիչը 

գիտելիքները սաներին հաղորդում է մշակված, պատրաստի մոդուլով: Սաները 

դասվարի հաղորդած նյութը յուրացնում են նաև դասագրքում շարադրվածով և 

վերարտադրում:  

Մեթոդ և մոդուլ հասկացությունների էությունն: Մեթոդ հասկացությունը 

առաջացել է հունարեն «մեթոդոս» բառից, որը նշանակում է` ուղի, եղանակ: 

«Մանկավարժական վարպետություն ունեցող ուսուցիչն իր ուսումնական 

գործունեության ընթացքում, իրենից անկախ, կիրառում է այնպիսի մեթոդներ ու 

մոդուլներ, որոնք նույնիսկ, մանկավարժությանը հայտնի չեն: Դա, անշուշտ, կախում 

ունի նաև ուսուցչի իմպրովիզիայից ու ռեֆլեքսիայից, բազմաքանակ այն 

գործողություններից, որ նա ծավալում է դասերի, ֆակուլտատիվ պարապմունքների, 

սեմինարների, պրակտիկումների, լաբորատոր-գործնական պարապմունքների, 

արտադասարանային և արտադպրոցական աշխատանքների ընթացքում»8:  

Այսպես, ամբողջ բնագավառներում զարգանում է մանկավարժական փորձը, 

հարստացնելով նաև ուսուցման գործընթացը, բարելալելով դիտակտիկական արդի 

համակարգերը` պրոբլեմային, ծրագրավորված, անհատականացված, նախագծային և 

այլ տեխնոլոգիաների կիրառումը գործադրելիս:  

 
7 Տե'ս Յու.Ա.Ամիրջանյան, Ա.Ս.Սահակյան, Մանկավարժություն, Ուսումնական ձեռնարկ, 

«Մանկավարժ» 2005 թ., էջ 140: 

 
8 Տե'ս նույն տեղում, էջ 157:  

Ընդհանրապես կրթական ոլորտում մեթոդը ընկալվում է մի կողմից որպես 

դասվարի, մեկ այլ տեսանկյունից` որպես սաների գործունեության եղանակ9: Այսինքն, 

մեթոդը փոխազդեցության, փոխգործողության, եղանակ է, դասվարի և սաների 

առանձնահատկությունների արտահայտվածությունն կրթության կազմակերպման 

գործընթացում: 

Կրթության կազմակերպման արդյուավետ մեթոդներից առաջինը մեր համար 

ինդուկտիվ մեթոդն է: Օգնում է բացահայտել ուսումնասիրվող նյութի կաղապարի 

տրամաբանությունը ու դինամիկան:  

Վերոհիշյալը ընթանում է մասնավորից դեպի ընդհանուրը տանող ուղիով, 

այսինքն, առաջինը յուրացվում են մասնավոր փաստերը, օբյեկտները, առարկաների 

միջև եղած փոխկապակցվածությունը, այնուհետև կատարվում են եզրահանգումներ 

ու ընդհանրացումներ:  

Ըստ Յու.Կ.Բաբանսկու10, ուսուցման ինդուկտիվ մեթոդի կիրառման ժամանակ 

ուսուցչի ու սաների գործունեությունը պետք է ընթանա ներքոհիշյալ ձևով. 

Գծապատկեր 1. I և II տարբերակ. 

Ուսուցիչ  Աշակերտ  

      Սկզբում շարադրում է 

փաստերը, ցուցադրում փորձերը, 

կազմակերպում վարժությունների 

կատարումը` աստիճանաբար 

աշակերտներին հանգեցնելով 

ընդհանրացումների, օրենքների 

ձևակերպման և այլն:  

        Սկզբում յուրացնում են 

մասնավոր փաստերը, այնուհետև 

կատարում եզրակացություններ և 

ուսումնական բնույթի 

ընդհանրացումներ:                      

 
9 Տե'ս Пидкасистый П.И. Самостоятельная деятельность школьников в обучении, М., 1980, с.5-10. 

 
10 Տե'ս Бабанский Ю.К., Оптимизация процесса обучения, М., 1977г.,с.12-15. 

         Աշակերտներին 

առաջադրվում են պրոբլեմային 

առաջադրանքներ, որոնք պահանջում 

են ինքնուրույն դատողություններ անել` 

մասնավոր դրույթներից դեպի առավել 

ընդհանուրը, դեպի 

եզրակացություններն ու 

ընդհանրացումները:     

            Ինքնուրույնաբար 

մտածում են փաստերի շուրջ և 

կատարում մատչելի 

եզրակացություններ:                    

 

Այսպես, ուսուցչի և աշակերտների գործունեության վերաբերյալ բերված 

օրինակները, տալիս են պարզաբանում ու հստակեցում, որ կրթության 

արդյունավետությունը ապահովելու համար պետք է դասավանդման ընթացքում 

կիրառել և' հին, և' նոր ու ժամանակակից մեթոդներ ու մոդուլներ, քանի որ ուսուցման 

մեթոդները ու մոդուլները բազմասպեկտ հասկացություններ են ու անհնար է առանց 

դրանց հասնել արդյունքի:  

Ինքնուրույն աշխատանքը որպես կրթության կազմակերպման արդյունավետ 

մեթոդ:  «Ինքնուրույն են կոչվում այն աշխատանքները, որոնք աշակերտները 

կատարում են ուսուցչի հանձնարարությամբ, կամ սեփական նախաձեռնությամբ: 

Որպեսզի սովորողները հմտանան ինքնուրույն մտավոր աշխատանք կատարելու մեջ, 

անհրաժեշտ է, որ սկզբնական փուլում դրանք իրագործվեն ուսուցչի ղեկավարության 

պայմաններում, իսկ հաջորդ փուլերում` ինքնուրույն նախաձեռնությամբ: 

Սովորողների ինքնուրույն աշխատանքների կատարումները պետք է ունենան 

փաստերը, երևույթները, օրենքները, օրինաչափությունները ինքնուրույնաբար 

ճանաչելու, ստեղծագործական գործունեությունը զարգացնելու ուղղվածություն»11:  

 
11 Տե'ս Յու.Ա.Ամիրջանյան, Ա.Ս.Սահակյան, Մանկավարժություն, Ուսումնական ձեռնարկ, 

«Մանկավարժ» 2005 թ., էջ 177: 

Ինքնուրույն աշխատանքի տեսակներն են` նոր գիտելիքներ ձեռք բերելու 

ինքնուրույն աշխատանք, նոր կարողություններ և հմտություններ ձեռք բերելու, 

ինքնուրույն ստեղծագործական աշխատանքները, ու աշխատանքը դասագրքով:  

Առաջինի դեպքում, սաները դասվարի հանձնարարությամբ կամ իրենց 

նախաձեռնությամբ պետք է ուսումնասիրեն ուսումնական թեմաներին առընչվող 

լրացուցիչ գրականություն, կոնսպեկտավորեն այնպիսի գիտելիքներ, որոնք չկա 

դասագրքում:  

Նոր կարողություններ ու հմտություններ ձեռք բերելու ինքնուրույն 

աշխատանքների դեպքում գործունեությունը պետք է ծավալել կաբինետներում, 

լաբորատորիաներում, դպրոցի արհեստանոցներում, մարզադահլիճում: Սաներն 

ինքնուրույն կծանոթանան զննական պարագաներին, ուսուցման տեխնիկական 

միջոցներին, կճանաչեն գործիքները, սարքերը ու մեքենաները:  

Ինքնուրույն ստեղծագործական աշխատանքները կարող են կատարվել մի շարք 

ձևերով.օրինակ`սաները տարբեր թեմաների շուրջ գրեն ստեղծագործական 

շարադրություններ, բանաստեղծություններ, պատմվածքներ, հեքիաթներ, նաև կարող 

են նկարել, քանդակել, ծեփել ու ներկել12:  

Այսպես, նման դասեր, աշխատանքներ, միջոցառումներ պետք է կիրառվեն 

հատկապես տարրական դասարաններում, մանկավարժները ժամանակին 

կվերացնեն թերությունները, կուղղեն սխալները, կվերահսկեն աշխատանքների 

ընթացքը:  

Աշխատանքը դասագրքով համարվում է ինքնուրույն աշխատանքի մեթոդներց 

ամենաարդյունավետը: Սա պետք է կիրառվի ուսումնական ծրագրերին 

համապատասխան, հաշվի առնելով սաների տարիքային, ուսումնական, 

անհատական և հոգեբանական առանձնահատկությունները:  

«Դասագրքի հետ ինքնուրույն աշխատանքը պետք է սկսվի հենց առաջին 

դասարանից: Սկզբում առաջին ու երկրորդ դասարանի աշակերտները պետք է 

 
12 Տե'ս նույն տեղում, էջ 178: 

հմտանան ընթերցանության մեջ: Հաջորդ փուլում, երրորդ ու չորրորդ դասարանի 

երեխաները ինքնուրույն պետք է առանձնացնեն դասագրքի տեքստի շարադրանքի 

գլխավոր մտքերը,  էական հատվածները, ձեռք բերելով նշանակալից գիտելիքներ: 

Սաները ինքնուրույնաբար կարող են աշխատել նաև դասարանում: Դա պետք է 

ծառայի մեկ հիմնական նպատակի համար` յուրացնել սահմանումները, օրենքները, 

ընկալել ֆորմուլաները, հասկանալ ու իմաստավորել, շարադրանքի գլխավոր մտքերը 

յուրացնել ու կիրառել»13:  

Սաների ճանաչողական ակտիվությունն ու ստեղծագործական 

գործունեությունը ձևավորելու, զարգացնելու համար մենք առաջարկում ենք առանձին 

ուսումնական նյութեր չբացատըել, այլ դնել նրանց առջև պահանջ, որ դրանք 

ուսումնասիրեն ինքնուրույն, ապա դասաժամին միասին քննարկեն ու վերլուծեն 

ընթերցածի բովանդակությունը:  

«Վերջին տարիներին հաճախ են հակադրում ուսուցման ավանդական և ինտերակտիվ 

մեթոդները, ուսուցչակենտրոն և աշակերտակենտրոն մոտեցումները։ Ընդ որում՝ այդ 

հակադրումը կատարվում է այն համատեքստում, որ ինտերակտիվ և աշակերտակենտրոն 

մոտեցումները բացարձակապես լավն են, իսկ ավանդական և ուսուցչակենտրոն 

մոտեցումները՝ վատը։ Այս մոտեցումը գիտականորեն հիմնավորված չէ։ Ինտերակտիվ 

մոտեցումներն անհրաժեշտ են աշակերտներին մոտիվացնելու, ուսուցումը հետաքրքիր ու 

մասնակցային դարձնելու համար։ Բայց այդ ամենը չեն բացառում նաև ավանդական 

մոտեցումների օգտագործումը։ Հարց ու պատասխանը, նյութը վերհիշելը, վարժանքները, 

ուսուցչի բացատրական խոսքը այսօր էլ կարևոր են ու անհրաժեշտ ուսուցման համար։ Բացի 

այդ՝ ինտերակտիվ ուսուցումն ունի որոշակի ռիսկեր, որոնք անտեսել չի կարելի»14 : 

Հաղորդակցման առաջին րոպեներին է անձը ցանկանում դիմացինին լսել, կամ չլսել։ 

Այդ առումով դասի հաջող սկիզբը շատ կարևոր է։ Եթե դասվարին հաջողվի դասի առաջին 

րոպեներին գրավել սաների ուշադրությունը, ապա դա էապես կնպաստի դասի արդյունավետ 

ընթացքին։  

 
13 Տե'ս Бабанский Ю.К., Изобр.пед.соч.сост. Ю.К. (под ред. М.Ю.Бабанского), М., 1998г.,с.34-38. 

 
14 Տե'ս Ուսուցման արդյունավետ հնարներ, Ս.Խաչատրյան, Եր., «Հայաստան» հրատ., 2020թ., 21-

22 էջեր: 

Ներկայացնենք դասը սկսելու մի քանի մոդուլներ։ 

Մոդուլ 1. Խորհրդավորություն 

Երեխաները սիրում են գաղտնիքներ։ Գաղտնիքների առկայությունը մոտիվացնում է 

նրանց։ Երեխաները ցանկանում են րոպե առաջ բացահայտել գաղտնիքը։  

Հետևաբար՝ երբեմն կարելի է դասը սկսել հետևյալ նախադասությամբ. 

 

Մոդուլ 2. Գուշակություն 

Սովորողների հետաքրքրությունը խթանելու նպատակով կարելի է նյութի հիմնական 

կարևոր հասկացությունները կամ վերնագիրը թերթիկների վրա գրել, կտրատել առանձին 

բառերի և  պահել դասասենյակում` աչքից հեռու տեղերում: Դասը սկսելուց առաջ առաջարկել 

սովորողներին գտնել դրանք և համադրելով ստանալ վերնագիրը կամ գլխավոր միտքը:  

Կարելի է առաջարկել նաև ստացածը կարդալով գուշակել` ինչի մասին է դասը, 

կարծիքները լսել և առաջարկել ուսումնասիրել բուն դասանյութն ու ընդհանրություններ կամ 

տարբերություններ գտնել գուշակածի ու դասանյութի միջև:  

Կարելի է նաև մտածողության հմտություններ զարգացնելով իրականացնել այս հնարը։ 

Օրինակ՝ կարող եք առանձին թղթերի վրա գրել «կռիվ», «պատերազմ», «տարակարծություն», 

«անհամաձայնություն» բառերը և աշակերտներին առաջարկել գտնել այն հասկացությունը, 

որը միավորում է այս բառերը։  

Պատասխանն է՝ կոնֆլիկտը։ 

Ուսուցիչն առաջարկում է թղթի վրա գրել ամենասիրած ֆիլմի կամ հեքիաթի անունը և 

մտապահել։ Այնուհետև ուսուցիչը թղթերը հավաքում է և խառը բաժանում աշակերտներին։ 

Աշակերտները փորձում են գուշակել, թե ով է գրածի հեղինակը։ 

Մոդուլ 3. Զարմանք, անսպասելիություն 

Երեխաները սիրում են զարմանալ։ Անսպասելի, զարմանալի մտքերը գրավում են 

նրանց ուշադրությունը։ Հետևաբար՝ դասը անսպասելի նորությունով սկսելը շատ կարևոր է։  

Այս համատեքստում կարելի է օգտագործել 

հակափաստական մտածողությունը։ Վերջինս ձևակերպվում է 

պատկերում արտացոլված ոճով։  

Օրինակ՝ կարելի է դասի սկզբում հարցնել՝ ի՞նչ կլիներ, եթե 

1903 թ.-ի հունիսի 12-ի օրենքը  

Խրիմյան Հայրիկը ընդուներ։  

Մեկ այլ տարբերակ է աշակերտների կողմից ուրիշի դեր ստանձնելը։ Օրինակ՝ 

պատկերացրեք դուք Իսրայել Օրին եք։ Ինչպե՞ս կվարվեիք։  

Մոդուլ 4. Մեջբերումներ 

Բավականին արդյունավետ է դասի սկզբում որոշակի սկզբնաղբյուրի օգտագործումը։ 

Դա կարող է լինել աֆորիզմ, թևավոր խոսք կամ նույնիսկ ինտրիգ` այդ ձևով տալով 

նախագիտելիք, ստեղծելով պրոբլեմային իրավիճակ, աշխատանքային տրամադրություն: 

Ահա մի քանի օրինակներ, որոնք կարելի է օգտագործել հատկապես հասարակագիտության 

դասերին՝  

Ամեն արժեք գեղեցկություն է դառնում, բայց գեղեցկությունն ամեն արժեքից բարձր է… 

Երվանդ Քոչար 

Բարոյականությունն այնպիսի բան է, որը մեզ այլ բաներից ավելի շատ է հետաքրքրում: 

Մենք կարծում ենք, որ բարոյական հարցերում մեր կայացրած յուրաքանչյուր որոշում 

ազդում է հասարակության ճակատագրի վրա… 

Դեյվիդ Հյում 

Դարաշրջանի կարևոր հարցերը լուծվում են ոչ թե ճառերով և մեծամասնության 

քվեարկությամբ, այլ երկաթով և արյամբ: 

Օ. Բիսմարկ 

Ինձ երբեք ծանոթ չի եղել մի բառ` հանձնվել:  

Հաղթողին երբեք ոչ ոք չի հարցնում արդյոք նա ճի՞շտ էր, թե՞  սխալ: 

Մարդկանց կառավարելու երկու ուղի կա՝ անձնական շահ և փող: 

Գեներա՛լ, դուք ինձնից ուղիղ մի գլուխ բարձր եք, բայց եթե շարունակեք ինձ 

հակաճառել, ապա ես անհապաղ կվերացնեմ այդ տարբերությունը:  

Այս մտքերից  մի քանիսի հեղինակները դասի սկզբում չեն նշվում։ Միայն դասի 

ավարտին են աշակերտներն իմանում, որ խոսքերի հեղինակն իրենց կողմից որոշակիորեն 

կոնկրետ վերաբերմունքի արժանացած Ա. Հիտլերն է կամ Նապոլեոն Բոնապարտը:  

Մոդուլ 5. Գիտեմ, ուզում եմ իմանալ, սովորեցի (ԳՈՒՍ) 

Դասը սկսելու շատ հայտնի հնար է նաև ԳՈՒՍ-ը։ Դասասկզբում ուսուցիչը գծում է М-

աձև աղյուսակ, որի ձախ սյունակում գրում է՝ գիտեմ, կենտրոնում՝ ուզում եմ իմանալ, աջ 

սյունակում՝ սովորեցի բառերը։ Դասի թեման հայտնելուց հետո ուսուցիչը դիմում է 

աշակերտներին հետևյալ հարցով. ի՞նչ գիտեք այս թեմայի, հասկացության մասին։ Ապա 

լրացվում է գիտեմ սյունակը15։  

 
15 Տե'ս Ուսուցման արդյունավետ հնարներ, Ս.Խաչատրյան, Եր., «Հայաստան» հրատ., 2020թ., 23-

28 էջեր: 

Հաջորդիվ աշակերտներին հարցնում է՝ ի՞նչ եք ուզում իմանալ այդ թեմայի մասին։ Եվ 

լրացնում է ուզում եմ իմանալ սյունակը։ Դասի վերջում լրացվում է սովորեցի սյունակը։ 

 

Մոդուլ 6. Մտագրոհ 

Դասի մասնակցային սկիզբ ապահովող լավագույն մեթոդներից մեկը մտագրոհն է։ 

Մտագրոհի միջոցով ուսուցիչը դասարանից հավաքում է մտքեր տվյալ թեմայի վերաբերյալ։ 

Ընդ որում՝ մտագրոհի ժամանակ կարևոր է մտքերի քանակը։ Կարևոր է նաև, որ 

աշակերտները  առանց երկար մտածելու պատասխանեն ուսուցչի հարցին, որպեսզի ուսուցչի 

համար պարզ դառնան նաև այն սխալ պատկերացումները, որոնք թեմայի վերաբերյալ ունեն 

աշակերտները։ Վերջին տարիներին մասնագետները մտահոգություն են հայտնել մտագրոհի 

հետ կապված։ Բանն այն է, որ դասերի ժամանակ ակտիվ աշակերտները մենաշնորհում են 

մտագրոհը։ Դանդաղ մտածող, ոչ ակտիվ աշակերտները կարող են դուրս մնալ մտագրոհից։ 

Դրա համար առաջարկվում է օգտագործել նաև մտագրոհի գրավոր տարբերակը։ Ուսուցիչն 

աշակերտներին առաջարկում է թղթի վրա գրել իրենց մտքերը և հանձնել իրեն։ Այս մոտեցումը 

չի փոխարինում բանավոր մտագրոհին։ Պարզապես լրացնում է այն։ 

Մոդուլ 7. Համագործակցություն, հակամարտություն, համակեցություն 

Ուսուցիչը դասարանից դուրս է ուղարկում երեք սովորողների, չասելով՝ ինչու: 

Դասարանին ներկայացնում է դասի թեմայի հետ կապված որևէ  պատկեր, ապա դրսի 

երեխաներից մեկը ներս է գալիս, տասնհինգ վայրկյան նայում նկարը, որից հետո իր տեսածը 

ներկայացնում է երկրորդին, վերջինս էլ՝ երրորդին, ով դասարանին պատմում է՝ ինչի մասին 

է խոսքը: Դասարանին երրորդ մասնակցի պատմածը  էականորեն տարբերվում է նրանց 

տեսածից, որից հետո կազմակերպվում է քննարկում-վերլուծություն: Երեխաները հասկանում 

են, որ հաղորդակցությունը շատ կարևոր է հասարակական հարաբերություններում: Ճիշտ 

հաղորդակցությունը նպաստում է համագործակցությանը, ոչ ճիշտ հաղորդակցությունը 

կարող է հանգեցնել հակասությունների16: 

Մոդուլային ուսուցման տեխնոլոգիայի կիրառման գլխավոր նպատակը ուսուցման 

արդյունավետության բարձրացումն է:  

Ուսուցման մոդուլային ծրագիրը ներառում է առնվազն հետևյալ բաղադրիչները17 

1) դասընթացի նպատակը,  

2) մուտքային պահանջները (եթե առկա են),  

3) մուտքային պահանջների գնահատման կարգը (եղանակները, անցկացման 

ձևերն ու մեթոդները),  

4) ուսումնառության ակնկալվող արդյունքները` ունկնդիրների գիտելիքների, 

հմտությունների ու կարողությունների տեսանկյունից,  

5) կատարման չափանիշները` ուսումնառության յուրաքանչյուր արդյունքի 

համար,  

6) ուսուցման նվազագույն տևողությունը (ժամերով),  

7) դասավանդման կիրառվելիք միջոցները, մեթոդաբանությունն ու ռեսուրսները` 

ըստ մոդուլների, ուսումնառության արդյունքների և (կամ) թեմաների,  

8) ուսումնառության յուրաքանչյուր արդյունքի ու կատարման չափանիշի 

գնահատման մեթոդները: 

Այսպիսով՝ յուրաքանչյուր մոդուլ ունի առնվազն երեք բաղադրիչ՝ գործողությունների 

նպատակային պլան, նյութի շարադրանք և ուսուցման գործընթացը կարգավորող 

մեթոդական ցուցումներ:  

 

  

 

 
16 Տե'ս նույն տեղում, 23-27 էջեր: 

17 Տե'ս https://doi.org/10.46991/ai.2022.7.1.88-96 հղմամբ, 01.05.23թ.:  

https://doi.org/10.46991/ai.2022.7.1.88-96

§3.Արտագրության գրավոր աշխատանքի մոդուլը արդյունավետ 

կրթության կազմակերպման գործընթացում. 

Արտագրության դասի պլան18 

Դասարան` II 

Առարկան՝  Մայրենի 

Դասի   թեման՝ «Արարատյան դաշտավայրը» Գոյականի թիվը: 

Դասի տեսակը՝ գրավորի դաս, ստեղծագործական արտագրություն: 

Դասը վարում ենք ԽԻԿ համակարգով 

Դիդակտիկ նյութեր՝  ` համակարգիչ, ճերմակ, սև, դեղին, կանաչ, կապույտ և կարմիր 

գլխարկներ, առաջադրանքների քարտեր, պաստառ,  հավաքապաստառ, 

Կիրառվող մեթոդներ`` Էվրիստիկ զրույց, Զույգային աշխատանք,Բացատրացուցադրական 

մեթոդ , Կանաչ գրիչի մեթոդ, խաղ` Էդվարդ դը Բոնո «Մտածողության վեց գլխարկներ». 

Դասի նպատակները` ● ՈՒսուցանող` 

Ընդնլայնել գոյական խոսքի մասին ունեցած գիտելիքները 

                      Հիշեցնել հոգնակիի կազմության ձևերը և որոշ բացառություններ:   

                                         ●Զարգացնող` 

                      Զարգացնել հաղորդակցական և համագործակցային կարողություններ, 

                    Զարգացնել աշակերտների հիշողությունը և տրամաբանությունը, 

                                          ●Դաստիարակող` 

                        Դաստիարակել հոգատարություն, ընկերասիրություն, հարգանք դասընկերների 

նկատմամբ: 

Նպատակից բխող խնդիր` Կհիշեն հայերենի հոգնակերտ մասնիկները, դրանց 

կիրառման սահմանները և որոշ բացառություններ: 

          Դասի ավարտին աշակերտները պետք է․ 

Աշակերտները իմանան` Ընդհանուր և կոնկրետ իմաստ  արտահայտող 

գոյականները:  

 
18 Դասի պլանը հեղինակային է:  

Աշակերտները հիշեն` Գոյականն ունի երկու թիվ` եզակի և հոգնակի: Եզակի թիվը 

գոյականի սովորական ուղիղ ձևն է և արտահայտում է մեկ առարկա: Հոգնակի թիվը 

արտահայտում է մեկից ավելի միատեսակ առարկաներ: Որոշ գոյականների 

հոգնակին կազմելիս կարող է հնչյունափոխություն տեղի ունենալ: 

 

Կարողանան տարբերել` Գոյականի եզակի և հոգնակի թվերը, եզակիից հոգնակի 

թիվ կազմել, ճանաչել որոշ բացառություններ: Իմացածը կկիրառեն գործնական 

աշխատանքներ կատարելիս: 

                                         Խթանման փուլ 

Ուսուցիչը աշակերտներին ցույց է տալիս մեկ գրիչ և հարցնում ի°նչ է սա. 

 Պատ`.գրիչ:  

Այնուհետև ցույց է տալիս մի քանի գրիչ և հարցնում` ինչե°ր են.  

Պատ`.գրիչներ:  

Աշակերտներից մեկին առաջարկում է գրատախտակին գրել`գրիչ գրիչներ: 

-Գրիչը առարկա է:Առարկա ցույց տվող բառը գոյական է:  Առարկա ցույց տվող բառերը 

գոյականներ են: 

           Դիտե'ք հետևյալ բառերը` սուր, խոտ, գետ, ծառ, դար: 

Սար` ինչպե°ս պետք է փոխել բառը, որպեսզի այն ցույց տա նույնատիպ շատ 

առարկաներ.․․ 

 Միավանկ բառ է, բառի ուղիղ ձևն է, սարեր` մեկից ավելի, մի քանի (միատեսակ) 

առարկաներ են: 

Ուղիղ ձև` սար  հայերենում անվանում են եզակի թիվ : Սարեր` մեկից ավելի 

միատեսակ առարկաներ է ցույց տալիս, հայերենում ավանում են հոգնակի թիվ` 

գոյականի հոգնակի թիվ: 

Գոյականի եզակի թիվը ցույց է տալիս մեկ առարկա, հոգնակի թիվը ցույց է 

տալիս մեկից ավելի միատեսակ (նույն տեսակի) առարկաներ: 

Ցուցադրել գծապատկերը (բառերը գծապատկերի միջոցով քննարկել). 

                     Եզակի թիվ                   Հոգնակի թիվ 

                            Օր 

                            Օձ                                                                 

                            Օղ 

                            Ձոր 

                            Հով 

 

                      Օրեր 

                      Օձեր 

                      Օղեր 

                      Ձորեր 

                      Հովեր 

                                                                        Գծապատկեր 1 

-Ի°նչ տարբերություն եք տեսնում գրության մեջ. 

Պատ`. Հոգնակի թվի կազմության ժամանակ ավելացել է -եր վերջավորությունը: 

Ո°վ է ցանկանում ընդգծել հետևյալ բառերի -եր վերջավորությունը: 

-Ո°ր թիվը չուներ վերջավորություն , ինչու°. 

Պատ`. Եզակի թիվը, քանի որ բառի ուղիղ ձևն է, ցույց է տալիս մեկ առարկա: 

Գոյականի հոգնակի թիվը կազմելիս, միավանկ բառերի վրա ավելանում է -եր 

վերջավորությունը: Բացառություն է ռուս բառը`ռուս-ռուսներ. 

 

Ծաղիկ, աղջիկ, մատիտ, քաղաք, կազմել այս բառերի հոգնակի թիվը /բանավոր և գրավոր/։ 

                       Եզակի թիվ                        Հոգնակի թիվ 

                         ծաղիկ                          ծաղիկներ 

                         աղջիկ                          աղջիկներ 

                         մատիտ                           մատիտներ 

                         քաղաք                            քաղաքներ 

                                                                Գծապատկեր 2. 

                     ․․․Իսկ բազմավանկ բառերի վրա -ներ վերջավորությունը: 

Այսպիսով` հոգնակի թվի կազմության ժամանակ, միավանկ բառերի վրա ավելացնում ենք -

եր, իսկ բազմավանկ բառերի վրա`-ներ վերջավորությունը: 

-Եկեք կազմենք հետևյալ բառերի հոգնակի թիվը`  ջուր,  սուր,փայտ, սար, դաշտ: Փորձենք 

գտնել չհնչյունափոխվող բառերը, ընդգծելով արմատները։ 

                       Եզակի թիվ                          Հոգնակի թիվ 

                            ջուր                              ջրեր ու>ր 

                            սուր                              սրեր ու>ր 

                            փայտ                              փայտեր 

                                                                                Գծապատկեր 3 

-Հարս, թոռ, ձուկ, դուռ, նուռ, այս բառերը տեղադրեք ձեզ ծանոթ սյունակի մեջ, չշտապելով 

կազմել հոգնակի թիվը։-Գրաբարում մի խումբ բառեր ունեցել են ն վերջնահնչյունը, այս 

բառերի հոգնակիի կազմության ժամանակ ն վերջնահնչյունը վերականգնվում է.                                

 

                       Եզակի թիվ                      Հոգնակի թիվ 

հարսն                հարս                        հարսներ 

թոռն                   թոռ                         թոռներ 

ձուկն                     ձուկ                         ձկներ 

դուռն                 դուռ                         դռներ 

նուռն                 նուռ                          նռներ 

                                                                   Գծապատկեր 4 

  

 

                                        Իմաստի ընկալման փուլ 

Իմաստի ընկալման փուլ 

 

                                                              

 

                                     

        

 

 

 

 

 

 

 

 

                                                               

 

                                                     

 

 

 

 

 

                                                                                                     

 

 

 

                                                              

Գոյական 

անուն 

Շնչավոր  

անձ 

ոْվ, ովք°եր 

ովքերո 

 

Անշունչ 

իր 

ի°նչ,ինչե°ր 

 

Գոյականի 

թիվ 

Եզակի 

թիվ՝ ուղիղ 

ձև 

Հոգնակի 

թիվ 

-եր, -ներ 

- 

                                                                    Գծապատկեր 5 

 

                                                                

                                                                Գծապատկերները քննարկել… 

 

Այն երկվանկ բառերը, որոնց երկրորդ վանկը կազմվում է գաղտնավանկի ը-ով , 

հոգնակիիում հիմնականում ստանում են -եր վերջավորությունը: 

                  

                               Եզակի թիվ                          Հոգնակի թիվ 

(ար-կըղ)                    արկղ                              արկղեր 

(աս-տըղ)                    աստղ                               աստղեր 

(դուս-տըր)                  դուստր                                           դուստրեր 

(սա-նըր)                      սանր                                                                           սանրեր 

                                                               Գծապատկեր 6 

 

 

Էդվարդ դը Բոնո <<Մտածողության վեց գլխարկներ>> 

 

Թեմա` Գոյականի թիվը 

Նպատակ` • Հաղորդած քերականական նյութի վերարտադրում․ 

                   • Զարգացնել երեխաների ստեղծագործականությունը և հետաքրքրությունը 

դեպի թեման. 

 

Խնդիր`•Պահպանելով խաղի կանոնները, վերարտադրեն այն ամենը` ինչը նրանց 

հաղորդվել  է 

               • Դասարանի ակտիվ մասնակցություն . 

 

Դիդակտիկ նյութեր` ճերմակ, սև, դեղին, կանաչ, կապույտ և կարմիր գլխարկներ, 

առաջադրանքների քարտեր: 

 

                                             Կազմակերպչական մաս (1-2 րոպե) 

◇ Մոտենում է մեկ աշակերտ և ընտրում է գլխարկներից մեկը, ըստ ընտրված գլխարկի 

տրվում է նաև <<առաջադրանքների քարտը>>: 

Քարտ 1 – արկղ, աստղ, դուստր, սանր, այս բառերի հոգնակին ո°ր    

վերջավորությամբ է կազմվում և ինչու°. 

-Եր վերջավորությամբ են կազմվում 

- Այն երկվանկ բառերը, որոնց երկրորդ վանկը կազմվում է գաղտնավանկի ը-ով, հոգնակիում 

ստանում են -եր վերջավորությունը; 

 Տեّս գծապատկեր 6, օրինակները քննարկել մյուս աշակերտների հետ .․․          

                         

<<Քարտ 2>> -Ի°նչ է գրառված գլխարկիդ, ի°նչ կարող ես հիշել, պատմել այս թեմայի 

շրջանակներում: 

/Գոյականի թիվ/ 

- Գոյականն ունի երկու թիվ` եզակի և հոգնակի: Եզակի թիվը գոյականի 

սովորական ուղիղ ձևն է և արտահայտում է մեկ առարկա: Հոգնակի թիվը 

արտահայտում է մեկից ավելի միատեսակ առարկաներ։ 

-Փորձիր գծապատկերով ներկայացնել , պատկերել հետևյալը` <<Գոյականի թիվ>> և 

<<Գոյական անուն>>. 

Տեّս Գծապատկեր 5․ 

 

  

 

  <<Քարտ 3>> - Ի°նչ է գրառված գլխարկիդ, գրառվածը քննարկիր դասընկերներիդ հետ։ 

 /Սխալ կար/ 

Գտի'ր սխալը: Ընկերներիդ հետ քննարկիր օրինակներ: 

 -Միավանկ բառերը  հոգնակի թվի կազմության ժամանակ ստանում են -ներ 

վերջավորությունը: Բազմավանկ բառերը հոգնակի թվի կազմության ժամանակ ստանում են  

-եր վերջավորությունը:  

- Միավանկ բառերը հոգնակի թվի կազմության ժամանակ ստանում են -եր 

վերջավորությունը: Բազմավանկ բառերը հոգնակի թվի կազմության ժամանակ 

ստանում են -ներ վերջավորությունը:  

 Տեّս Գծապատկեր 1և2 ․ 

Օրինակ` ծաղիկ-ծաղիկներ        գետ -գետեր … 

 

<<Քարտ 4>>  Շարունակիր միտքը: 

 

Գրաբարում մի խումբ բառեր ունեցել են ն… 

-Գրաբարում մի խումբ բառեր ունեցել են ն վերջնահնչյունը: 

Այս բառերի հոգնակի կազմելիս… 

-Այս բառերի հոգնակին կազմելիս ն վերջնահնչյունը վերականգնվում է: 

Քննարկում`    հարսն-հարս-հարսներ, թոռն-թոռ-թոռներ, ձուկն-ձուկ-ձկներ… 

Տեّս Գծապատկեր 4․ 

<<Քարտ 5>> Թվարկիր առարկա ցույց տվող չորս բառ, բացատրիր թե ինչպե°ս է կազմվում 

այդ բառերի հոգնակի թիվը, կազմիր հակիրճ նախադասություններ: 

 

 սար-սարեր        աղջիկ- աղջիկներ                             

                                    գետ-գետեր        ծաղիկ-ծաղիկնեը 

 -Գոյականի հոգնակի թիվը կազմելիս,միավանկ բառերի վրա ավելանում է -եր 

վերջավորությունը, իսկ բազմավանկ բառերի վրա -ներ վերջավորությունը: 

                                    Գարնանը վարարում են գետերը: 

                                    Սարեր ձորեր ծաղկել են: 

                                    Մեր դասարանում գեղեցիկ են բոլոր աղջիկները: 

 

<<Քարտ 6>> Փորձե'ք յուրաքանչյուրիդ ելույթի մեջ տեսնել թույլ կողմերը և դրանց 

հաղթահարման համար առաջարկել հաղթահարման ուղիներ: 

․․․     ․․․   ․․․ 

 

                    Իմաստի ընկալման փուլ  

Գրատախտակին նախապես գրված կլինի արտագրվելիք նյութը, որպեսզի երեխաները մի քանի անգամ 

կարողանան կարդալ, և մշտապես նրանց աչքի առաջ լինի։ 

 

 

 

 

 

 

                  Դեկտեմբերի տասին, հինգշաբթի 
                         Արարատյան դաշտավայրը 
                                    ( արտագրություն) 

 
Արարատ…ան  դաշտավա…րով հոսում է  Մեծամոր  գետը:  Դրանցից   
Ծնունդ են  առնում  բազմաթիվ  արհեստական  լճակներ:  Դրանք միաց- 
Վել են Արաքս գետին:  Արաքս  գետից  և  Ակնա  լճից  ձկները բու…ն  են 
Դնում  այդ լճերում:  Լոքոն ու կողակը  դար…ել  են  այդ  լճերի բնակիչ- 
Ները: 

- Սիրելի գրքասերներ, հարկավոր է արտագրել տեքստը` լրացնելով բաց 

թողած տառերը: 

- Երեխանե՛ր, ուշադիր հիշե՛ք առաջադրանքը: Ըստ առաջադրանքի ի՞նչ պետք է 

անենք: 

- Երեխանե՛ր , լուռ կարդացե՛ք տեքստը: 

- Ո՞վ է ցանկանում բարձրաձայն  կարդալ տեքստը (լսել մի քանիսին): 

Մատները գրելուն նախապատրաստող վարժություններ: 

1) «Նախավարժանք»-Ծալում ենք տաս մատները (կատարել բռունցք, բացել և փակել 

մատները):  

Կրկնել 1-2 անգամ: 

       2) «Ճոճանակ»-Բացում ենք ձեռքի բոլոր մատները, պահում ուղիղ` սահուն 

բարձրացնում վերև, իջեցնում ներքև: 

       Կրկնել 2-3 անգամ:  

Մատները գրելուն նախապատրաստող վարժություններ: 

1) «Նախավարժանք»-Ծալում ենք տաս մատները (կատարել բռունցք, բացել և փակել 

մատները):  

Կրկնել 1-2 անգամ: 

2) «Ճոճանակ»-Բացում ենք ձեռքի բոլոր մատները, պահում ուղիղ` սահուն բարձրացնում 

վերև, իջեցնում ներքև: 

Կրկնել 2-3 անգամ:  

- Բացում ենք  տետրերը և նախորդ վարժությունից բաց ենք թողնում մեկ տող: 

-  Արտագրում ենք գրատախտակին գրվածը:  

- Արտագրելուց հետո կատարում ենք տրված առաջադրանքը և անպայման 

լրացնում աղյուսակը: Աղյուսակը կգծե՛ք տետրում: 

 

1) Տեքստից դու'րս գրիր ընդհանուր և կոնկրետ իմաստ արտահայտող 

երկուական գոյական անուն:  

Ընդհանուր իմաստ արտահայտող գոյական Կոնկրետ իմաստ արտահայտող գոյական 

                                    

                                            

 

    

      

2) Ո°ր շարքի բոլոր գոյականներն են իր ցույց տալիս: Նշի'ր ճիշտ 

պատասխանը: 

○     Անահիտ, ուսուցչուհի 

○     Մկրատ, ձյուն 

○     Բժիշկ, Արամ 

 

3) Տեքստից դու'րս գրիր չորրորդ նախադասության գոյականները: Գրի'ր այդ 

գոյականներին տրվող հարցերը:  

 

4) Տեքստում ընդգծի'ր եզակի թվով գործածված երկու գոյական: Կազմի'ր 

հոգնակի թիվը:  

 

5) Գծով իրար միացրու' համապատասխան գոյականներն ու ածանցները: 

Գրի'ր այդ բառերի հոգնակի թիվը և դրանց կողքին նշի'ր, թե ինչ են ցույց 

տալիս` ի°ր, թե° անձ: 

 

Խմոր                  ավոր   ________________________________________ 

Ներկ                   եղեն    ________________________________________ 

Ճանապարհ      արար  ________________________________________ 

Արհեստ              որդ     _________________________________________ 

 

 



26 
 

                Կշռադատման փուլ. 

                                                               Ստուգում  

   Թղթիկների վրա նախապես գրված են աշակերտների անունները: Յուրաքանչյուր 

աշակերտ վերցնում է թղթիկներից մեկը: Թղթիկի վրա ում անունը գրված լինի նրա 

տետրն էլ ստուգում է: 

                                                             Ցուցումներ 

✓ Աշակերտները մեկը մյուսի առաջադրանքը ստուգում են կանաչ գրիչով: 

✓ Աշակերտները որևէ գնահատական չեն նշանակում: Միայն գտնում են 

սխալները և ուղղում: 

- Երեխանե՛ր, առաջ տվե՛ք տետրերը: 

- Եկե՛ք հասկանանք, թե ի՞նչ սխալներ եք գտել գրավորների մեջ… 

 

                                            Դասի ամփոփում  

                                    Ձեզ դո°ւր եկավ այսօրվա  դասը 

                            Ի°նչ հասկացանք, ինչ իմացանք, ի°նչ գիտեինք, ի°նչ նոր բան իմացանք… 

 

Այսպես, այստեղ սաները ընթերցում, քննարկում ու գրառում են տեքստը, 

իրականացնում լեզվական ու բառային աշխատանքները, վերոհիշյալ 

պահանջներին համապատասխան: Աշխատանքի համար սաներին տրվել է 

որոշակի ժամաքանակ, որը կախված է եղել տեքստի ծավալից ու տվյալ 

սովորողի պատրաստվածությունից:  

                                Եզրակացություն  

■ Կրթության որակի ցուցանիշներից մեկը սովորողի ճանաչողական  

կարողությունների զարգացման ապահովման մակարդակն է: Մոդուլային 

դասընթացը հաղթահարում է ավանդական մոտեցման այս ու այլ խնդիրներ և 

ուսումնական գործընթացը խաթարող հոգեբանական պատճառները, որոնք առնչվում 

են սովորողների ուշադրությանը, հիշողությանը, երևակայությանն ու կամքին: 

Հոգեբանական պատճառների շարքում շատ կարևոր է դիտարկել նաև սովորողի 

հուզական վիճակը, որը, մի կողմից, ազդում է հասկանալու որակի վրա, մյուս կողմից 

պայմանավորված է ընկալունակությամբ: Չհասկանալու դեպքում առաջանում են 

բացասական լարվածություն, անվստահություն, վախ, հուսահատություն, որոնք 

խանգարում են հետագա աշխատանքին, իսկ մոդուլային դասընթացն իր 

հետաքրքրությամբ առաջացնում է դրական զգացումներ, խթանում է ճանաչողական 

գործընթացներն ու կամային դրսևորումները: 

■ Մոդուլային ուսուցումը լուծում է սովորողների հոգեբանամանկավարժական 

մի շարք խնդիրներ: Նախ մոդուլային դասերը նպաստում են սովորողների 

ճանաչողական հմտությունների ձևավորմանն ու զարգացմանը, ապա՝ որոշակի 

ազատություն տալիս սովորողին ուսումնական նյութի յուրացման գործընթացում: 

Մոդուլային դասերի ուսուցման գործընթացում կիրառվում են կրկնության, նոր նյութի 

ամրապնդման, հանձնարարությունների և մեթոդական այլ հնարներ, որոնք բխում են 

ուսուցման կազմակերպման ձևերից:   

■ Արդի, ժամանակակից տեխնոլոգիաները, մեթոդները, հնարներն ու 

միջոցները պետք է կիրառել տարրական դասարաններում, բայց դրա հետ մեկտեղ 

հաշվի առնել սովորողի տարիքային, անհատական և հոգեբանական 

առանձնահատկությունները: Տարրական դասարաններում արդյունավետ 

մեթոդներից են` նախագծային, ծրագրավորված, անհատական, փոխներգործուն, 

ինտերակտիվ և այլ հարյուրավոր մեթոդներ, որոնք պետք է ճիշտ և տեղին կիրառել:  

